
Sþ. 203. Tillaga til þingsályktunar
um samþykki til frestunar á fundum Alþingis samkvæmt 19. gr. stjórnarskrárinnar.

F rá forsætisráðherra.
Sameinað Alþingi ályktar að veita samþykki sitt til þess, að fundum  Alþingis 

verði frestað frá  síðari hluta aprílm ánaðar þar til síðar á árinu, þó ekki lengur en til 
1. nóv. 1939.

G r e i n a r g e r ð .
Ástæður liggja ým sar til þess, að rétt þykir að leggja til, að fundum  Alþingis, 

þess er nú situr, verði frestað. — F yrir þessu þingi liggja mörg allmikilvæg og stór 
mál, sem miklu varðar, að þingmönnum gefist nægur tími til að athuga sem bezt 
og hagkvæmara mundi þvi að taka til afgreiðslu á þingi síðar á árinu. Með þessum 
hætti má telja líklegt, að fengizt geti öruggari athugun málanna, án þess að það tefji 
störf sjálfs þingsins og auki kostnað. Þá er það og eðlilegt, að þeir ráðherrar, sem 
hafa tekið við störfum fyrir fáum dögum, telji næsta nauðsynlegt að fá til þess tíma 
og tóm að athuga sér i lagi þau mál, er heyra til þeim stjórnardeildum , sem þeir 
fara með. — Alveg sérstaklega á þetta við um fjárm álaráðherra og þau fjárlög, sem 
sam þykkt verða fy rir árið 1940. Má og þar til nefna, að yfirstandandi tím ar eru á 
margvíslegan hátt svo óvissir, eins og ástandið er í alþjóðamálum nú siðustu vik- 
urnar, að það er næstum ógerlegt verk að ganga frá fjárlögum  fy rir næsta á r án þess 
að hafa, ef unnt er, hugmynd um, hvernig ú r málum ræ tist í sumar.

Rikisstjórn er og sammála um það, að nú liggja fyrir mörg mikilvæg stjórnar- 
störf, sem kalla á starfskrafta stjórnarinnar alla og óskipta.

Af þessum sökum, er nánar verður gerð grein fyrir í framsögu, er borin fram 
tillaga sú, er hér liggur fyrir.


